
	1. Արտաքին գործերի նախարարություն
	02.05.2023թ.

	
	N1111/22613-23

	Հայաստանի Հանրապետության և Եվրոպական հանձնաժողովի միջև  «Կանաչ էներգիա, էներգետիկ անվտանգություն և կլիմայի փոփոխությունների նկատմամբ դիմակայունություն Հայաստանի գյուղական վայրերում» ֆինանսավորման համաձայնագրով (այսուհետ՝ համաձայնագիր) նախատեսվում է ԵՄ կողմից Հայաստանի Հանրապետությանը տրամադրել 6,5 մլն եվրոյի չափով ֆինանսական օժանդակություն՝ համաձայնագրով սահմանված ծրագրի իրականացման համար: 

Ծրագրի նպատակն է մեղմացնել Հայաստանում էներգետիկ աղքատությունը, բարձրացնել էներգետիկ անվտանգությունն ու անկախությունը, նպաստել կլիմայական փոփոխությունների մեղմացմանը և բնական ռեսուրսների ու էկոհամակարգերի պահպանությանը՝ բարելավելով գյուղական վայրերում հասանելիությունը էներգաարդյունավետ և կայուն էներգիայի լուծումներին: Ծրագրի նորարարական մոտեցումները փորձնական կիրառում կստանան Հայաստանի չորս շրջանների՝ Տավուշի, Շիրակի, Գեղարքունիքի և Սյունիքի մարզերի գյուղական վայրերի ցածր եկամուտ ունեցող տնային տնտեսություններում, համայնքային շենքերում:

Ելնելով վերոգրյալից և առաջնորդվելով «Միջազգային պայմանագրերի մասին» ՀՀ օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Եվրոպական հանձնաժողովի միջև  «Կանաչ էներգիա, էներգետիկ անվտանգություն և կլիմայի փոփոխությունների նկատմամբ դիմակայունություն Հայաստանի գյուղական վայրերում» ֆինանսավորման համաձայնագրի ստորագրումը։ 

Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:

	2. Արդարադատության նախարարություն
	05.05.2023թ.

	
	N/14.2/22379-2023

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում ենք, որ Նախագծի 2-րդ հավելվածի 3.2-րդ, 4.2-րդ,     16.1-ին, 16.2-րդ, 17.1-ին և 18.1(բ) հոդվածներով կարող է նախատեսվել անձնական տվյալների փոխանցում, ուստի անձնական տվյալներ պարունակելու դեպքում Նախագիծը ենթակա կլինի վավերացման, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում ևս Նախագիծը ենթակա կլինի վավերացման:  
	Ընդունվել է ի գիտություն. համաձայնագրի նախագծով անձնական տվյալների փոխանցում չի նախատեսվում:

	3. Ֆինանսների նախարարություն
	13.06.2023թ.

	
	N01/5-2/11850-2023

	Հայաստանի Հանրապետության և Եվրոպական հանձնաժողովի միջև «Կանաչ էներգիա, էներգետիկ անվտանգություն և կլիմայի փոփոխությունների նկատմամբ դիմակայունություն Հայաստանի գյուղական վայրերում» ֆինանսավորման համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն։
	Ընդունվել է ի գիտություն:

	4. ՀՀ ՏԿԵՆ պետական գույքի կառավարման կոմիտե
	03.05.2023թ.

	
	NԳՍ/17.1/12899-2023

	Հայաստանի Հանրապետության և Եվրոպական հանձնաժողովի միջև «Կանաչ էներգիա, էներգետիկ անվտանգություն և կլիմայի փոփոխությունների նկատմամբ դիմակայունություն Հայաստանի գյուղական վայրերում» ֆինանսավորման համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։ ի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	5. ՀՀ շրջակա միջավայրի նախարարություն
	04.05.2023թ.

	
	N1/08.6/7825-2023

	Ի պատասխան վարչապետի աշխատակազմի ղեկավարի 2023թ. ապրիլի 26-ի N02/06.5/14242 գրության՝ կապված Հայաստանի Հանրապետության և Եվրոպական հանձնաժողովի միջև «Կայուն էներգիա, էներգետիկ անվտանգություն և կլիմայի փոփոխությունների նկատմամբ դիմակայունություն Հայաստանի գյուղական վայրերում» ֆինանսավորման համաձայնագրի նախագծի հետ, հայտնում եմ, որ շրջակա միջավայրի նախարարությունը վերջինիս կնքման մասով առարկություններ չունի: 

Առաջարկում եմ ներառել ակտինոմետրիական նշանակության ավտոմատ օդերևութաբանական կայանների տեղադրման հարցը, ինչը հնարավորություն կտա իրականացնել ակտինոմետրիական և օդերևութաբանական մոնիթորինգ, ճշգրիտ պատկերացում կազմել տվյալ տարածքի արեգակնային ռեսուրսների, ինչպես նաև քամու ուղղության և արագության վերաբերյալ։
	Ընդունվել է ի գիտություն. համաձայնագրի նախագծի շրջանակն արդեն համաձայնեցված է կողմերի միջև:


